
കാഞ്ഞങ്ങാട്∙ അരിയുണ്ട, കടലമിഠായി, സർബത്ത്...സ്നേഹ
ത്തിന് അങ്ങനെ എന്തെല്ലാം രുചികൾ. കാഞ്ഞങ്ങാട് എത്തിയ 
കലാകാരൻമാരുടെ ചുണ്ടിൽ ഇപ്പോൾ അതിയാമ്പൂരിലെ അമ്മ
മാർ സ്നേഹത്തോടെ ഊട്ടിയ പലഹാരത്തിന്റെ രുചിയാണ്. 
ഒരു ദിവസത്തെ പരിചയം പ�ോലുമില്ലെങ്കിലും അവർക്കൊപ്പം 
ഉണ്ണുകയും ഉറങ്ങുകയും രാത്രി ഒരുപ�ോള കണ്ണടയ്ക്കാതെ പരി
ശീലനത്തിനു കൂട്ടിരിക്കുകയും ചെയ്യുന്ന സ്നേഹത്തിന്റെ രുചി.

സംസ്ഥാന സ്കൂൾ കല�ോത്സവത്തിനായി കാഞ്ഞങ്ങാടെ
ത്തിയ താരങ്ങൾക്കു താമസിക്കാൻ വീടും മുറിയും മനസ്സും തു
റന്നു ക�ൊടുത്തിരിക്കുകയാണ് അതിയാമ്പൂർ. ഈ ക�ൊച്ചുഗ്രാ
മത്തിലെ വിവിധ വീടുകളിലായി ഇന്നലെ വരെ താമസിച്ചത് 
260 കലാകാരൻമാർ. ഇനിയുള്ള ദിവസങ്ങളിൽ കൂടുതൽ പേരെ
ത്തും.കല�ോൽസവം കാഞ്ഞങ്ങാടെത്തുമ്പോൾ താമസത്തിനു 
വേണ്ടത്ര മുറികൾ ലഭിക്കാത്തതിനാൽ അതിയാമ്പൂർ പ�ോലെ 
വിവിധ ഗ്രാമങ്ങളിലാണ് കുട്ടികളും അധ്യാപകരും താമസം.

പാലക്കാട് ആലത്തൂർ ബിഎസ്എസ് ഹയർസെക്കൻഡറി 
സ്കൂളിലെ കുട്ടികൾ അതിയാമ്പൂരിലെ നിതീഷ് നിവാസിൽ 
വൽസലയ്ക്കും അമ്മ യശ�ോദയ്ക്കുമ�ൊപ്പമാണു താമസം.

‘‘പണ്ട് എകെജിയും ഇ.കെ.നായനാരും പ�ൊലീസിനെ വെട്ടി
ച്ച് ഒളിവിൽ വന്ന കാലത്ത് ആരും അറിയാണ്ട് താമസിപ്പിച്ചിട്ടു
ണ്ട്. പിന്നെല്ലേ ഈ കുഞ്ഞിമക്കൾ– വിരുന്നെത്തിയവർക്കു മുൻ

പിൽ വാതിൽ തുറക്കാൻ യശ�ോദയ്ക്ക് രണ്ടാമത�ൊന്ന് ആല�ോ
ചിക്കേണ്ട കാര്യമേ ഇല്ല. കഴിഞ്ഞ ആഴ്ച മുതൽ താമസിക്കാൻ 
ഇടം തരാമ�ോ എന്നു ച�ോദിച്ചു വിവിധ ജില്ലകളിൽ നിന്നു രക്ഷി
താക്കളെത്തിയിരുന്നു. സൗകര്യമുണ്ടെങ്കിൽ എത്ര പൈസ വേ
ണമെങ്കിലും തരാമെന്നായി ചിലർ. അവര�ോട�ൊക്കെ പറഞ്ഞത് 
ഒറ്റക്കാര്യം. ‘‘ഇവ്ടെ ഉള്ള സൗകര്യത്തിൽ നമ്മക്കെല്ലാം ഉണ്ടു
റങ്ങി കഴിയാം. ’’.

ആൾപ്പാർപ്പില്ലാത്ത വീടുകളുടെ ഉടമകൾ കുട്ടികൾക്കു വേ
ണ്ടി വീടു തുറന്നു ക�ൊടുക്കുക മാത്രമല്ല പൈസ ചെലവാക്കി 
സൗകര്യങ്ങള�ൊരുക്കി നൽകുകയും ചെയ്തു. കലാമേളയ്ക്കെ
ത്തുന്നവരെ സ്വീകരിക്കാൻ ആവേശത്തോടെ ചെണ്ട പരിശീ
ലിക്കുന്ന ക�ൊച്ചു കൂട്ടുകാർ, വിരുന്നെത്തുന്നവർക്കു സൗകര്യ
ങ്ങൾ ഒരുക്കാൻ പാതിരാത്രിയും ഓടി നടക്കുന്ന പാർക്കോ ക്ല
ബിലെ പ്രവർത്തകർ, സദ്യവട്ടങ്ങളുമായി ബാലബ�ോധിനി വാ
യനശാല...അങ്ങനെ അതിയാമ്പൂരിലെങ്ങും സ്നേഹക്കാഴ്ച
കളാണ്.

ഈ നാലു ദിവസം ഏതു കലാകാരനും ധൈര്യപൂർവം ഏതു 
വീട്ടിലും കയറിച്ചെല്ലാം, ഇടം ച�ോദിക്കാം. ആ വാതിലുകളെല്ലാം 
തുറന്നു കിടക്കും. ഒറ്റ നിർബന്ധമേ നാട്ടുകാർക്കുള്ളൂ, , ‘‘ നമ്മ
ടെ നാട്ടിൽ വന്നിറ്റ് മ�ോശാക്കരുത്. പ�ോവുമ്പം ജയിച്ചു കപ്പും 
ക�ൊണ്ടേ പ�ോകാവൂ, .

ഹ�ോട്ടൽ റൂമിന്റെ വാതിലടഞ്ഞോ ?

അരികിലുണ്ടല്ലോ

സ്നേഹ വീടുകൾ
മുറിതേടി നെട്ടോട്ടമ�ോടുന്നവർക്ക് അതിയാമ്പൂരിന്റെ അതിരറ്റ സ്നേഹം

പാലക്കാട് ആലത്തൂർ ബിഎസ്എസ് ഗുരുകുലം എച്ച്എസ്എസിലെ വിദ്യാർഥികൾ അതിയാമ്പൂർ നിതീഷ് നിവാസിൽ യശ�ോദയ്ക്കും 
മകൾ വത്സലയ്ക്കും ഒപ്പം

മായാത്ത 
മുഖം
മറക്കാത്ത 
ശബ്ദം
കാവ്യാ മാധവൻ

ഈ ചിത്രത്തിലെ ഞാൻ 
നീലേശ്വരം രാജാസ് 

ഹൈസ്കൂളിലെ ഒൻപതാം 
ക്ലാസ് വിദ്യാർഥിനിയാണ്. 
എനിക്കൊപ്പമുള്ളത് ഗായിക 
ശബ്നം. ക�ൊല്ലത്ത് നടന്ന 
സംസ്ഥാന സ്കൂൾ കല�ോത്സവ
ത്തിൽ എനിക്ക് മലയാളം പദ്യം 
ച�ൊല്ലലിൽ ഫസ്റ്റ്. ശബ്നത്തി
ന് ലളിതഗാനത്തിലും. പാലാ 
നാരായണൻ നായരുടെ മനു
ഷ്യദർശനം എന്ന കവിതയാണ് 
ഞാനന്ന് ച�ൊല്ലിയത്. അഴകിയ 
രാവണൻ റിലീസായ ശേഷമാ
യിരുന്നു കല�ോത്സവം. അതിൽ 
വെണ്ണിലാചന്ദനക്കിണ്ണം എന്ന 
പാട്ടിന്റെ ഒരു ഭാഗം പാടിയത് 
ശബ്നമായിരുന്നു. അതുക�ൊണ്ട് 
ഞങ്ങളെ ഒന്നിച്ചു നിർത്തിയെ
ടുത്ത ഈ ചിത്രത്തിന്റെ പേപ്പർ 
കട്ടിങ് ഇപ്പോഴും എന്റെ കയ്യിലു
ണ്ട്. കണ്ടറിഞ്ഞ മുഖവും കേട്ടറി
ഞ്ഞ സ്വരവും എന്ന തലക്കെട്ടും 
എനിക്ക് കാണാപ്പാഠം.

കേരളത്തിന്റെ ഒരറ്റത്തുനിന്നു മറ്റൊരറ്റത്തേക്ക് 
കല�ോത്സവ വേദിയിലേക്ക് കുട്ടികളുടെ സഞ്ചാരം

കലയുടെ കൈത്താളമിട്ട് 

ഒരു കേരളയാത്ര 
കാഞ്ഞങ്ങാടേ.... കലാകേരളത്തിന്റെ കാറ്റേറ്റ്, സംഗീതമേറ്റുവാങ്ങി, നിറ

വും രുചിയുമറിഞ്ഞ് ഞങ്ങളുടെ ‘ഓട്ടം’ അങ്ങെത്താറായി. സംസ്ഥാ
നത്തിന്റെ തെക്കേ അറ്റമായ തിരുവനന്തപുരം മടവൂരിൽനിന്ന് തുടങ്ങി വടക്കേ 
അറ്റമായ കാസർക�ോട് നീലേശ്വരത്തേക്കു നീളുന്ന ഈ ഓട്ടത്തെ ഒരു കേരള
യാത്രയെന്നു വിളിക്കാം. ഹൈസ്‌കൂൾ വിഭാഗം മലയാള നാടകവേദിയിൽ അവ
സാനിക്കുന്ന ആ ഓട്ടത്തിൽ ഞങ്ങൾ എട്ടുപേർ. ടീമിനു പേര് മടവൂർ എൻഎസ് 
എച്ച്‌എസ്‌എസ്.

നാടകത്തിനിട്ട ‘ഓട്ടം’ എന്ന പേരു പ�ോലെ ഒരു രാത്രിയും പകലും നീളുന്ന യാ
ത്ര. അസ്സൽ കേരളയാത്ര! 26 ന് വൈകുന്നേരമാണ് യാത്ര തിരിച്ചത്. തലസ്ഥാ
നനഗരി വിട്ട് വി.സാംബശിവന്റ ക�ൊല്ലം കടന്ന് തകഴിയുടെ ആലപ്പുഴയെത്തിയ
പ്പോൾ ചവിട്ടുനാടകത്തിന്റയും ബാൻഡ്‌മേളത്തിന്റെയും താളത്തിലേക്ക് ഗിയർ 
മാറി. പ�ോർച്ചുഗീസ് രാജാക്കന്മാരുടെ കഥ കേട്ടിരിക്കേ കാതിൽ വട്ടക്കുണുക്കിട്ട 
മാർഗംകളിയുടെ കിക്കുമായി അക്ഷരനഗരിയായ ക�ോട്ടയം. നഗരം ചുറ്റിവരുന്ന 
കാറ്റ് അക്ഷരനഗരിയുടെ ചരിത്രം കാറ്റിൽ മൂളി. ഒന്നു മയങ്ങിയതേയുള്ളൂ. ക്ലാർ
നറ്റും ബ്യൂഗിളും ഗിറ്റാറും മുഴങ്ങിയപ്പോൾ അറിഞ്ഞു, ക�ൊച്ചിയെത്തി. അമ്പടീ 
ക�ൊച്ചു പരിഷ്കാരി.ബിനാലെച്ചിത്രങ്ങളുടെ പാതി മാഞ്ഞ രൂപങ്ങൾ, മെട്രോ
യുടെ ഓട്ടങ്ങൾ... വീണ്ടും മുന്നോട്ട്.

വടക്കോട്ടു പ�ോകുംത�ോറും യാത്രയുടെ രസമങ്ങനെ കൂടിക്കൂടി വന്നു. പൂര
വും പുലിക്കളിയും നിരക്കുന്ന പിടിക്കുന്ന തൃശൂരിലെത്തിയപ്പോൾ ഗെഡികള�ോട് 
കൈവീശി ഹായ് പറഞ്ഞു! തേക്കിൻകാട് മൈതാനം വലം വച്ച് കുന്നംകുളം കട
ന്ന്, കുറ്റിപ്പുറം പാലം കടന്ന് മലപ്പുറം. ഭാരതപ്പുഴയ്ക്കു പ�ോലും മാപ്പിളപ്പാട്ടിന്റെ 
താളമുണ്ടെന്ന് ത�ോന്നി. മ�ോയിൻകുട്ടി വൈദ്യരുടെ ഈണങ്ങളും രാസ്നാദിയു
ടെ ഗന്ധവും ഇഴചേർന്ന ക�ോട്ടയ്‌ക്കൽ പിന്നിട്ട് ക�ോഴിക്കോട്ടെത്തിയപ്പോൾ നഗ
രം ഒരു മണവാട്ടിയായി കാൽനഖമെഴുതി നിൽക്കുകയാണ്. കടപ്പുറത്തുനിന്നു 
വന്ന ബിരിയാണി മണമുള്ള കാറ്റ് ബസിനുള്ളിലൂടെ കടന്നുപ�ോയി. ദാ പൂരക്ക
ളിയുടെയും പരിചമുട്ടിന്റെയും കണ്ണൂർ! കല�ോത്സവത്തിന്റെ ആവേശം അവിടം മു
തലേ കണ്ടു. മലയാളവും അൽപസ്വൽപം തമിഴുമ�ൊക്കെ പറയുന്ന അനന്തപുരി
ക്കാർ ഞങ്ങൾ, ഏഴു ഭാഷകൾ ഉദിച്ചുനിൽക്കുന്ന കാസർക�ോട്ട് ഇതാ വന്നിറങ്ങു
കയാണ്. നമ്മൾ ഒരുമിച്ചൊരു ‘ഓട്ടമാണിനി’; അതിൽ എല്ലാവരും വിജയികൾ!

ഈശ്വരാ...ഈ നീലേശ്വരം ഒരു സെൽഫിയിൽ ഒതുങ്ങുന്നില്ലല്ലോ...

കാഞ്ഞങ്ങാട്∙ കലാമേളയിൽ ഓട്ട
മത്സരം വേണ്ടി വരുമ�ോ? സംസ്ഥാന 
സ്കൂൾ കല�ോത്സവത്തിലെ വേദികൾ 
തമ്മിലുള്ള അകലം കണ്ട മത്സരാർഥി
കളുടെ ച�ോദ്യമാണിത്. വേദി അഞ്ചിൽ
നിന്ന് മ�ോണ�ോ ആക്ട്, മിമിക്രി താരം 
ആറാം വേദിയിലെ നാടകത്തിൽ അഭി
നയിക്കണമെങ്കിൽ സഞ്ചരിക്കേണ്ടത് 
14 കില�ോമീറ്റർ. പ്രധാന വേദിക്കാർക്ക് 4 
കില�ോമീറ്റർ അകലത്തിൽ ഊട്ടുപുരയി
ലെത്താമെങ്കിൽ മറ്റു ചില വേദികളിൽ
നിന്ന് ഊട്ടുപുരയിലെത്തണമെങ്കിൽ 12 
കില�ോമീറ്റർ സഞ്ചരിക്കണം. ഇത�ൊന്നും 
പ�ോരാഞ്ഞിട്ട് ഇടയ്ക്കൊരു റെയിൽവേ 
ക്രോസും. ഒന്നിലേറെ മത്സരങ്ങളിൽ 
പങ്കെടുക്കേണ്ടവർ ഇതെല്ലാം മറികട
ക്കാൻ മാരത്തൺ ഓട്ടം തന്നെ നടത്തേ
ണ്ടി വരുമെന്നാണ് ആശങ്ക. റെയിൽവേ 
ക്രോസ് കടന്നു വേണം അറബിക് 
കല�ോത്സവത്തിൽ പങ്കെടുക്കാനുള്ള വി
ദ്യാർഥികൾ ഇക്ബാൽ ഹയർസെക്കൻ

ഡറി സ്കൂളിലെത്തേണ്ടത്.
5 ദിവസത്തെ കലാമേള വെട്ടിച്ചുരു

ക്കി 4 ദിവസമാക്കിയത�ോടെയാണ് ഇത്ര 
അകലത്തിൽ 28 വേദികൾ ഒരുക്കേണ്ടി 
വന്നത്. വേദികൾ തമ്മിലുള്ള അകലം 
മത്സരാർഥികൾക്കു കടുത്ത പ്രയാസം 
സൃഷ്ടിക്കുമെന്ന് പരാതി ഉയർന്നു കഴി
ഞ്ഞു. വളരെ ചെറിയ ടൗണായ കാഞ്ഞ
ങ്ങാട് ഗതാഗതക്കുരുക്കിൽ കുടുങ്ങി
യാൽ എന്തു ചെയ്യുമെന്ന ച�ോദ്യത്തിന് 
സംഘാടകർക്ക് ഉത്തരമില്ല. അടിയന്ത
ര ഘട്ടത്തിൽ കുട്ടികളെ മത്സരവേദിയി
ലെത്തിക്കാൻ പകരം സംവിധാനമ�ൊരു
ക്കണമെന്നും മത്സരാർഥികൾ ആവശ്യ
പ്പെടുന്നു.

അതേസമയം ഒരു വേദിയിൽ നിന്നു 
മറ്റു വേദിയിലേക്കു സഞ്ചരിക്കാൻ വാ
ഹനങ്ങൾ ഏർപ്പാടാക്കിയിട്ടുണ്ടെന്നും 
വൈകിയാലും അവസരം നഷ്ടപ്പെടാ
ത്ത വിധത്തിൽ മത്സരങ്ങൾ ക്രമീകരി
ക്കുമെന്നും സംഘാടകർ പറയുന്നു.

ഒപ്പ് ഒപ്പിക്കലാവരുത്
ഇന്ന് വിവിധ വേദികളിൽ മത്സരത്തിനെത്തുന്ന വിദ്യാർഥികൾ ആദ്യം മികവു 
തെളിയിക്കേണ്ടി വരിക ഒപ്പിടലിൽ. തിരിച്ചറിയൽ കാർഡിലുള്ള അതേ രൂപ
ത്തിൽ വേദിയിലെ റജിസ്റ്ററിലും ഒപ്പിടേണ്ടി വരും. ഈ ഒപ്പ് ന�ോക്കിയാണു 
മത്സരാർഥികളെ തിരിച്ചറിയുക. മേക്കപ്പ് ഉള്ള ഇനങ്ങളിൽ ഒപ്പിന്റെ കാര്യം പ്ര
ത്യേകം ശ്രദ്ധിക്കണം. തിരിച്ചറിയൽ കാർഡിലേതിൽ നിന്നു വ്യത്യസ്തമായി 
വേദിയിലെ റജിസ്റ്ററിൽ ഒപ്പുവച്ചാൽ തർക്കത്തിനിടയാക്കും.

വേദിയറിയാം റൂട്ടറിയാം;

വെബ്പേജ് 
മിന്നിച്ചേ....
അടിമുടി ഹൈടെക്കാണ് കല�ോൽ

സവത്തിന്റെ വിവരല�ോകം.
എല്ലാം ഒരു സെർച്ചിൽ വിരൽത്തുമ്പിൽ കി
ട്ടും.. www.visitkasaragod.in എന്ന പേരിൽ ട്രാൻ
സ്പോർട്ട് കമ്മിറ്റി ഒരു വെബ്പേജ് തുടങ്ങി
യിട്ടുണ്ട്.പേജിലെ സെർച്ച് ബാറിൽ ഭരത
നാട്യം എന്നു ടൈപ്പ് ചെയ്താൽ ഉടനടി 
മത്സരം നടക്കുന്ന വേദി, സമയം, ആ വേദി
യിലെത്തിച്ചേരാനുള്ള റൂട്ട്മാപ്പ് ഇവ കാണി
ച്ചു തരും. നാവിഗേറ്റ് എന്ന ഓപ്ഷനിൽ ക്ലി
ക്ക് ചെയ്താൽ ജിപിഎസ് സൗകര്യത്തോ
ടെ ഏതുവേദിയിലുമെത്താം. 

കൂടാതെ ഭക്ഷണപ്പന്തൽ, താമസ സൗ
കര്യം , വാഹനപാർക്കിങ്, ത�ൊട്ടടുത്ത റെ
യിൽ– ബസ് സ്റ്റേഷനുകൾ, അത്യാവശ്യ 
മെഡിക്കൽ സഹായം, 24 മണിക്കൂർ ഓട്ടോ
സർവീസ് നമ്പരുകൾ ഇവയെല്ലാം ലഭ്യമാ
ണ്.

ഇതാരെടാ ഈ വെബ് പേജിനു പിന്നി
ലെന്നു സ്കാൻ ചെയ്തു ന�ോക്കി ഞാൻ. 
സംഗതി മിടുക്കന്മാരായ പിള്ളേരുടെ കളി
യാണ്. സംസ്ഥാന ശാസ്ത്രമേളയിൽ 
വെബ് ഡിസൈനിങ്ങിലെ സ്ഥിരം വിജ
യികളായ പിള്ളേർ തുടങ്ങിയ STAKQUE 
എന്ന സ്റ്റാർടപ് സംരംഭമാണ് ഈ സംവി
ധാനമുണ്ടാക്കിയത്.

കായികമേളയല്ല,
കലാമേളയാണ് സർ

 വേദികൾ തമ്മിലുള്ള അകലം കണ്ട് അന്തംവിട്ട് മത്സരാർഥികൾ

കല�ോത്സവ വേദികൾ തമ്മിൽ 
10 കില�ോമീറ്റർ വരെ ദൂരം; 
ഓടിമടുത്ത് മൽസരാർഥികൾ

എല്ലാവേദിയിലും 

‘ഓട്ടം’തുള്ളൽ 

കാസ്രോട്
കുഞ്ഞപ്പൻ

∙ തിരുവനന്തപുരം

സുസ്വാഗതം
സഹ്യാദ്രിതൻ മാറിലാല�ോലമാടുന്ന
സപ്തഭാഷാ സുകൃതരംഗഭൂവിൽ
സർഗകല തൻ തിരിതെളിയുന്നിതാ
സകല പ്രതിഭകൾക്കും സുസ്വാഗതം...

ബി. അനഘ പ്രസാദ്
കാ‍ഞ്ഞിരംകുളം പഞ്ചായത്ത് എച്ച്എസ്, തിരുവനന്തപുരം.

∙ കാസർക�ോട്

ഉത്സവ കാന്തി
‘പി’യെന്നൊരേകാക്ഷരി–
യ�ൊളി തൂകിടും തുളു നാട്ടിൽ
വിരിഞ്ഞുവല്ലൊ 
കനകകാന്തിയ�ൊളി മിന്നിടും 
കലകൾ തൻ വർണ�ോത്സവം!

അഥീന എം. ചന്ദ്രൻ
എൻഎച്ച്എസ്എസ് പെരഡാല, ബദിയടുക്ക.

∙ വയനാട് 

ഒന്നിച്ച്
ഒഴുകിയെത്തുന്ന ഓര�ോ പുഴയുടെയും
സൗഹൃദം നിറഞ്ഞ സംഗമമാണ്...
പുതിയ വഴികൾ കണ്ടെത്തി കുതിച്ചൊഴുകുന്നതിനുള്ള
ഉത്സാഹഭരിതമായ തയാറെടുപ്പാണ്...
ദേശഭാഷാന്തരങ്ങളിലാത്ത
സാംസ്കാരികക്കൂട്ടായ്മയുടെ രാപകലുകൾ...

എസ്. ഗൗതമി
സേക്രഡ്ഹാർട്ട് എച്ച്എസ്എസ്, ദ്വാരക, വയനാട്.

∙ കണ്ണൂർ

കലയുടെ ഭാഷ 
ക�ൊടികയറുന്നു ക�ോട്ടകളിൽ
ക�ൊമ്പും കുഴലും ചിലങ്കയുമായി
നാടു പിടിച്ചടക്കുന്നു കൗമാരം
ഭാഷകളേഴും നിര�ോധിച്ചിരിക്കുന്നു;
ഇനി ഒറ്റ ഭാഷ മാത്രം–
കലയുടെ ഭാഷ.

ജീവൻ ജിനേഷ്,
ജിഎച്ച്എസ്എസ് കുഞ്ഞിമംഗലം.

സപ്തഭാഷാ 
മണ്ണിലേക്ക് സ്വാഗതം 

സ്വാഗതു 
സപ്തഭാഷ് ഭ്യൂൻചേരി

(ക�ൊങ്കണി)
സപ്തഭാഷാ 

മണ്ണിഗേ സ്വാഗതാ
(കന്നഡ)

സപ്തഭാഷലിന 
മണ്ണിഗ സ്വാഗത�ോ

(തുളു)
സ്വാഗത, സപ്തഭാഷ 

മധ്യേഗ
(കരട)

മർഹബ ഏള് ബാഷറ�ോ 
മണ്ണ്ഗ്
(ബ്യാരി)

സത് ഭാഷ ബ�ോല�ോങ്കേ 
അംച ഗാവാന്ത് ത�ൊമാസ് 

ഹുഗേസ് സ്വാഗതം കർത�ോം
(മറാത്തി)

കല�ോത്സവത്തിൽ രചനാമത്സരങ്ങളിൽ പങ്കെടുക്കാനെത്തുന്ന 
കുട്ടികൾ മന�ോരമയ്ക്കായി കുറിച്ച വരികൾ

റിപ്പോർട്ടുകൾ: സന്തോഷ് ജ�ോൺ തൂവൽ, കെ.പി.സഫീന, ഫൈസൽ നീലേങ്ങാടൻ, നഹാസ് മുഹമ്മദ്, 
ഷിന്റോ ജ�ോസഫ്,  സായൂജ്യ സെബാസ്റ്റ്യൻ ,  ഐറിൻ  എൽസ ജേക്കബ്, ജിബിൻ ജ�ോർജ്

കാസർക�ോട് ജില്ലയിൽനിന്നുള്ള വിദ്യാർഥികളിൽ ചിലർ ബേക്കൽ ക�ോട്ടയിൽ.

II III


